
				এই পাতাটির মুদ্রণ সংশোধন করা প্রয়োজন। 
কাশীধামে স্বামী বিবেকানন্দ
করিতে আরম্ভ করিয়া দিলাম। ক্রমে কাশীর ভদ্রমহােদয়গণ
আমাদের পৃষ্ঠপোষক হইলেন। কাজটি অল্পে অল্পে বাড়িতে
লাগিল। আমরা ইহার নাম রাখিয়াছিলাম, “দরিদ্র প্রতিকার
সমিতি *
দুই বৎসর কাল স্বামিজীর ভাব লইয়া আমরা কার্যারম্ভ
করি এবং তৃতীয় বৎসরে স্বামিজীর ভাব বিশেষতঃ কর্মযােগের
ভাব কি করিয়া কার্যে পরিণত করা যাইতে পারে তদ্বিষয়
আলােচনা করিয়া আমরা “দরিদ্র নারায়ণ সেবা-সমিতি”
প্রতিষ্ঠা করিলাম, এবং অল্পে অল্পে কার্যও আরম্ভ হইল।
সমিতির কার্যারম্ভের এক বৎসর পরে স্বামিজী কাশীধামে
আগমন করেন এবং আমাদিগকে সঁহার পদানুগ বলিয়া
গ্রহণ করেন।
স্বামিজী এই সময়ে চারু বাবুর মধ্যে শক্তি সঞ্চার করিয়া
জীবসেবার জন্য তাঁহাকে বিশেষ উপদেশ দেন। স্বামিজী
ভূয়ােভুয়ঃ বলেন,-“গরীবের একটি পয়সা নিজের গায়ের
রক্ত বলে জানবি ; আর তােরা কি দরিদ্র প্রতিকার সমিতি
করবি ? False colours march করিস না।
এর নাম
ঠাকুরের নামে Ramkrishna Home of Service রাখ।
Mission-এর হাতে এটিকে সম্পূর্ণ ছেড়ে দে।” আমরাও সেই
সময়ে তদনুযায়ী কর্ম করিয়াছিলাম।
এইরূপে সেবাশ্রম প্রতিষ্ঠিত হয়। স্বামিজী কৃপা করিয়া
চারু বাবু ও আমাদের কয়েকটির ভিতর যে শক্তি সঞ্চার

